
shrIviShNustutiH (kavisUktibhyaHsankalitA)

ஶ்ரீவிஷ்ணுஸ்துதி: (கவிஸூக்திப்⁴ய:ஸங்கலிதா)

நமஸ்த்ரிபு⁴வநோத்பத்திஸ்தி²திஸம்ஹாரஹேதவே ।
விஷ்ணவேऽபாரஸம்ஸாரபாரோத்தரணஸேதவே ॥ 1॥
ஆதி³மத்⁴யாந்தரஹிதம் த³ஶாஹீநம் புராதநம் ।
அத்³விதீயமஹம் வந்தே³ மத்³வஸ்த்ரஸத்³ரு’ஶம் ஹரிம் ॥ 2॥
லக்ஷ்மீகபோலஸங்க்ராந்தகாந்தபத்ரலதோஜ்ஜ்வலா: ।
தோ³ர்த்³ருமா:பாந்து வ: ஶௌரேர்க⁴நச்சா²யாமஹாப²லா:॥ 3

ஜயதி ஸ ப⁴க³வாந்க்ரு’ஷ்ண: ஶேதே ய: ஶேஷபோ⁴க³ஶய்யாயாம் ।
மத்⁴யேபய: பயோதே⁴ரபர இவாம்போ⁴நிதி: ⁴ க்ரு’ஷ்ண:॥ 4॥
அதிவிபுலம் குசயுக³ளம் ரஹஸி கரைராம்ரு’ஶந்முஹுர்லக்ஷ்ம்யா: ।
தத³பஹ்ரு’தம் நிஜஹ்ரு’த³யம் ஜயதி ஹரிர்ம்ரு’க³யமாண இவ ॥ 5॥
ஜயதி ஸ நாபி⁴ர்ஜக³தாம் ஸ்வநாபி⁴ந்த்⁴ரோத்³ப⁴வஜ்ஜக³த்³பீ³ஜ: ।
தோ³மோத³ரோ நிஜோத³ரக³ஹ்வரநிர்விஷ்டஜக³த³ண்ட:³॥ 6॥
ஶ்ரீகரபிஹிதம் சக்ஷு:ஸுக²யது வ: புண்ட³ரீகநயநஸ்ய ।
ஜக⁴நமிவேக்ஷிதுமாக³தமப்³ஜநிப⁴ம் நாபி⁴ஸுஷிரேண ॥ 7॥
ஶ்யாமம் ஶ்ரீகுசகுங்குமபிஞ்ஜரிதமுரோ முரத்³விஷோ ஜயதி ।
தி³நமுக²நப⁴ இவ கௌஸ்துப⁴விபா⁴கரோ யத்³விபூ⁴ஷயதி ॥ 8॥
ப்ரதிபி³ம்பி³தப்ரியாதநு ஸகௌஸ்துப⁴ம் ஜயதி மது⁴பி⁴தோ³வக்ஷ: ।
புருஷாயிதமப்⁴யஸ்யதி லக்ஷ்மீர்யத்³வீக்ஷ்ய முகுரமிவ ॥ 9॥
கேலிசலாங்கு³லிலம்பி⁴தலக்ஷ்மீநாபி⁴ர்முரத்³விஷஶ்சரண: ।
ஸ ஜயதி யேந க்ரு’தா ஶ்ரீரநுரூபா பத்³மநாப⁴ஸ்ய ॥ 10

ரோமாவலீ முராரே:ஶ்ரீவத்ஸநிவேஶிதாக்³ரபா⁴கா³வ: ।
உந்நாலநாபி⁴நலிநச்சா²யேவோத்தாபமபஹரது ॥ 11॥
கமலாகுசகநகாசலஜலத⁴ரமாபீ⁴ரஸுந்த³ரீமத³நம் ।

ஶ்ரீவிஷ்ணுஸ்துதி: (கவிஸூக்திப்⁴ய:ஸங்கலிதா)

அதி⁴ததஶேஷப²ணாவலி(ஸு)கமலவநப்⁴ரு’ங்க³மச்யுதம் வந்தே³॥ 12॥
ஜீயாத³ம்பு³தி⁴தநயாத⁴ரரஸமாஸ்வாத³யந்முராரிரயம் ।
அம்பு³தி⁴மத²நக்லேஶம் கலயந்விப²லம் ச ஸப²லம் ச ॥ 13॥
ஶ்ரீதா⁴ம்நி து³க்³தோ⁴த³தி⁴புண்ட³ரீகே யஶ்சஞ்சரீகத்³யுதிமாதநோதி ।
நீலோத்பலஶ்யாமலதே³ஹகாந்தி:ஸ வோऽஸ்து பூ⁴த்யை ப⁴க³வாந்முகுந்த:³
॥ 14॥
வக்ஷ:ஸ்த²லீ ரக்ஷது ஸா ஜக³ந்தி ஜக³த்ப்ரஸூதேர்க³ருட³த்⁴வஜஸ்ய ।
ஶ்ரியோऽங்க³ராகே³ண விபா⁴வ்யதே யா ஸௌபா⁴க்³யஹேம்ந: கஷபட்டிகேவ
॥ 15॥
வ்ரு’ந்தா³ரகா யஸ்ய ப⁴வந்தி ப்⁴ரு’ங்கா³ மந்தா³கிநீ யந்மகரந்த³பி³ந்து:³ ।
தவாரவிந்தா³க்ஷ பதா³ரவிந்த³ம் வந்தே³ சதுர்வர்க³சதுஷ்பத³ம் தத் ॥ 16॥
ஜயத்யுபேந்த்³ர:ஸ சகார தூ³ரதோ விபி⁴த்ஸயா ய:க்ஷணலப்³த⁴லக்ஷ்யயா ।
த்³ரு’ஶைவ கோபாருணயா ரிபோருர:ஸ்வயம் ப⁴யாத்³பி⁴ந்நமிவாஸ்ரபாடலம்
॥ 17॥
பத்³மாபயோத⁴ரதடீபரிரம்ப⁴லக்³நகாஶ்மீரமுத்³ரிதமுரோ மது⁴ஸூத³நஸ்ய ।
வ்யக்தாநுராக³மிவ கே²லத³நங்க³கே²த³ஸ்வேதா³ம்பு³பூரமநுபூரயது ப்ரியம் வ:

॥ 18॥
ஶ்ரேய:ஸதா³ தி³ஶது ஸாலஸபக்ஷ்மபாதே
நித்³ராயிதேऽபித்³ரு’ஶௌ ப்⁴ரு’ஶமுந்நமய்ய ।
ஸம்வாஹ்யமாநசரணாம்பு³ஜஜாதஹர்ஷோ
லக்ஷ்மீமுகே²க்ஷணபர: பரமேஶ்வரோ வ:॥ 19॥
ஸகலபு⁴வநப³ந்தோ⁴ர்வைரமிந்தோ:³ஸரோஜை:

அநுசிதமிதி மத்வா ய:ஸ்வபாதா³ரவிந்த³ம் ।
க⁴டயிதுமிவ மாயீ யோஜயத்யாநநேந்தௌ³

வடத³லபுடஶாயீ மங்க³ளம் வ: க்ரு’ஷீஷ்ட ॥ 20॥
வரவகுசசுபு³காக்³ரே பாணிஷு வ்யாப்ரு’தேஷு
ப்ரத²மஜலதி⁴புத்ரீஸங்க³மேऽநங்க³தா⁴ம்நி ।
க்³ரதி²தநிபி³ட³நீவீவந்த⁴நிர்மோசநார்த²ம்
சதுரதி⁴ககராஶ: பாதுவஶ்சக்ரபாணி:॥ 21॥

ஶ்ரீவிஷ்ணுஸ்துதி: (கவிஸூக்திப்⁴ய:ஸங்கலிதா)

விரமதி மஹாகல்பே நாபீ⁴பதை²கநிகேதந:
த்ரிபு⁴வநபுர:ஶில்பீ யஸ்ய ப்ரதிக்ஷணமாத்மபூ:⁴ ।
கிமதி⁴கரணம் கீத்³ரு’க்கஸ்யவ்யவஸ்தி²திரித்யஸௌ
உத³ரமவிஶத்³த்³ரஷ்டும் தஸ்மை ஜக³ந்நித⁴யே நம:॥ 22॥
லக்ஷ்மீபாணித்³வயவிரசிதம் மூலமூர்த⁴ஶ்ருதீநாம்
வ்யக்தம் வந்தே³ சரணகமலத்³வந்த்³வமாத்³யஸ்ய பும்ஸ: ।
யத்ரைகஸ்ய வ்யதி⁴த ப³லிநா பாத்³யதோயைர்விதீர்ணை:

ஆத்³ரஸ்யைவ ப்ரணதிதரல:க்ஷாலநம் பத்³மயோநி:॥ 23॥
அநாத்³ரு’தசமூபதிப்ரஹிதஹஸ்தமஸ்வீக்ரு’த
ப்ரணீதமணிபாது³கம் கிமிதி விஸ்மிதாந்த:புரம் ।
அவாஹநபரிஷ்க்ரியம் பதக³ராஜமாரோஹத:
கரிப்ரவரப்³ரு’ம்ஹிதே ப⁴க³வதஸ்த்வராயை நம:॥ 24॥
த்³ரு’க்பாத: கமலாஸநேऽஸ்து ப⁴வதோ ஜ்ஞாநம் மநாங்மாருதே
ஶ்ரீகண்டோ²ऽயமித:ஸுராநிதி நதாஸ்தார்க்ஷ்யேண விஜ்ஞாபித: ।
ப்ரேயஸ்யா: க்வ ததா³ஸநம் க்வ ச ருதம் கண்ட:² க சேத்யுல்லஸத்
லக்ஷ்ம்யாவாஸிதமாநஸோ விஜயதே ஸுப்தப்ரபு³த்³தோ⁴ ஹரி:॥ 25॥
நிர்மக்³நேந மயாம்ப⁴ஸி ஸ்மரப⁴ராதா³லி:ஸமாலிங்கி³தா
கேநாலீகமித³ம் தவாத்³ய கதி²தம் ராதே⁴ முதா⁴ தாம்யஸி ।
இத்யுத்ஸ்வப்நபரம்பராஸு ஶயநே ஶ்ருத்வா வச:ஶார்ங்கி³ண:

ஸவ்யாஜம் ஶிதி²லீக்ரு’த: கமலயா கண்ட³க்³ரஹ: பாது வ:॥ 26॥
யம் ஶைவா:ஸமுபாஸதே ஶிவ இதி ப்³ரஹ்மேதி வேதா³ந்திநோ
பௌ³த்³தா⁴ பு³த்³த⁴ இதி ப்ரமாணபடவ: கர்தேதி நையாயிகா: ।
அர்ஹந்நித்யத²ஜைநஶாஸநரதா: கர்மேதி மீமாம்ஸகா:
ஸோऽயம் வோ வித³தா⁴து வாஞ்சி²தப²லம் த்ரைலோக்யநாதோ²ஹரி:॥ 27॥
யேநோத்தா²ப்ய ஸமூலமந்த³ரகி³ரிஶ்ச²த்ரீக்ரு’தோ கோ³குலே
ராஹுர்யேந மஹாப³ல:ஸுரரிபு: கார்யாத³ஶேஷீக்ரு’த: ।
க்ரு’த்வா த்ரீணி பதா³நி யேந வஸுதா⁴ ப³த்³தோ⁴ ப³லிலர்லியா
ஸோऽயம் பாது யுகே³ யுகே³ யுக³பதிஸ்த்ரைலோக்யநாதோ²ஹரி:॥ 28॥
முக்³தே⁴ முஞ்ச விஷாத³மத்ர ப³லபி⁴த்கம்போ கு³ருஸ்த்யஜ்யதாம்
ஸத்³பா⁴வம் ப⁴ஜ புண்ட³ரீகநயநே மாந்யாநிமாந்மாநய ।

ஶ்ரீவிஷ்ணுஸ்துதி: (கவிஸூக்திப்⁴ய:ஸங்கலிதா)

இத்த²ம் ஶிக்ஷயத:ஸ்வயம்வரவிதௌ⁴ த⁴ந்வந்தரேர்வாக்ச²லாத்
அந்யத்ர ப்ரதிஷேத⁴மாத்மநி விதி⁴ம் ஶ்ரு’ண்வந்ஹரி: பாது வ:॥ 29॥
நாபீ⁴பத்³மவஸச்சதுர்முக²முகோ²த்³கீ³தஸ்தவாகர்ணந-
ப்ரோந்மீலத்கமநீயலோசநகலாகே²லந்முகே²ந்து³த்³யுதி: ।
ஸக்ரோத⁴ம் மது⁴கைடபௌ⁴ ஸகருணஸ்நேஹம் ஸுதாமம்பு³தே:⁴
ஸோத்ப்ராஸப்ரணயம் ஸரோஜவஸதிம் பஶ்யந்ஹரி: பாது வ:॥ 30॥
நிஷ்ப்ரத்யூஹமுபாஸ்மஹே ப⁴க³வத: கௌமோத³கீலக்ஷ்மண:

கோகப்ரீதிசகோரபாரணபடுஜ்யோதிஷ்மதீ லோசநே ।
யாப்⁴யாமர்த⁴விபோ³த⁴முக்³த⁴மது⁴ரஶ்ரீரர்த⁴நித்³ராயிதோ
நாபீ⁴பல்வலபுண்ட³ரீகமுகுல: கம்போ:³ஸபத்நீக்ரு’தா ॥ 31॥
ப⁴க்திப்ரஹ்வவிலோகநப்ரணயிநீ நீலோத்பலஸ்பர்தி⁴நீ
த்⁴யாநாலம்ப³நதாம் ஸமாதி⁴நிரதைர்நீதே ஹிதப்ராப்தயே ।
லாவண்யைகமஹாநிதீ⁴ ரஸிகதாம் லக்ஷ்மீத்³ரு’ஶோஸ்தந்வதீ
யுஷ்மாகம் குருதாம் ப⁴வார்திஶமநம் நேத்ரே தநுர்வா ஹரே:॥ 32॥
சத்வார: ப்ரத²யந்து வித்³ருமலதாரக்தாங்கு³லிஶ்ரேணய:
ஶ்ரேய: ஶோணஸரோஜகோரகருசஸ்தே ஶார்ங்கி³ண: பாணய: ।
பா⁴லேஷ்வப்³ஜபு⁴வோ லிக²ந்தி யுக³பத்³யே புண்யவர்ணாவலீ:

கஸ்தூரீமகரீ: பயோத⁴ரயுகே³ க³ண்ட³த்³வயே ச ஶ்ரிய:॥ 33॥
ஆகல்பம் முரஜிந்முகே²ந்து³மது⁴ரோந்மீலந்மருந்மாது⁴ரீ
தீ⁴ரோதா³த்தமநோஹர:ஸுக²யது த்வாம் பாஞ்சஜந்யத்⁴வநி: ।
லீலாலங்கி⁴தமேக⁴நாத³விப⁴வோ ய:கும்ப⁴கர்ணவ்யதா²-
தா³யீ தா³நவத³ந்திநாம் த³ஶமுக²ம் தி³க்சக்ரமாக்ராமதி ॥ 34॥
ப்⁴ராம்யந்மந்த³ரகந்த³ரோத³ரத³ரீவ்யாவர்திபி⁴ர்வாரிதே: ⁴
கல்லோலைரலமாகுலம் கலயதோ லக்ஷயா முகா²ம்போ⁴ருஹம் ।
ஔத்ஸுக்யாத்தரலா:ஸ்மராத்³விகஸிதா பீ⁴த்யா ஸமாகுஞ்சிதா:
க்ரோதே⁴ந ஜ்வலிதா முதா³முகுலிதா: ஶௌரேர்த்³ரு’ஶ: பாந்து வ:॥ 35॥
பர்யங்கீக்ரு’தநாக³நாயகப²ணாஶ்ரேணீமணீநாம் க³ணே
ஸங்க்ராந்தப்ரதிபி³ம்ப³ஸம்வலநயா பி³ப்⁴ரத்³வபுர்விக்ரியாம் ।
பாதா³ம்போ⁴ருஹதா⁴ரிவாரிதி⁴ஸுதாமக்ஷ்ணாம் தி³த்³ரு’க்ஷு:ஶதை:
காயவ்யூஹமிவாசரந்நுபசிதாகூதோ ஹரி: பாது வ:॥ 36॥

மந்த²க்ஷ்மாத⁴ரகூ⁴ர்ணிதார்ணவபய: பூராந்தராலோல்லஸத்
லக்ஷ்மீகந்த³லகோமலாங்க³த³லநப்ராது³ர்ப⁴வத்ஸம்ப்⁴ரமா: ।
ஹர்ஷோத்கண்டகிதத்வசோ மது⁴ரிபோர்தே³வாஸுராகர்ஷண-

வ்யாபாரோபரமாய பாந்து ஜக³தீமாப³த்³த⁴வீப்ஸா கி³ர:॥ 37॥
சக்ர ப்³ரூஹி விபோ⁴ க³தே³ஜய ஹரே கம்போ³ஸமாஜ்ஞாபய
போ⁴ போ⁴ நந்த³க ஜீவ பந்நக³ரிபோ கிம் நாத² பி⁴ந்நோ மயா ।
கோ தை³த்ய: கதமோ ஹிரண்யகஶிபு:ஸத்யம் ப⁴வத்³ப்⁴ய:ஶபே
கேநாஸ்த்ரேண நகை²ரிதி ப்ரவத³தோ விஷ்ணோர்முக²ம் பாது வ:॥ 38॥
ப்ரத்யக்³ரோந்மேஷஜிஹ்மா க்ஷணமநபி⁴முகீ² ரத்நதீ³பப்ரபா⁴ணாம்
ஆத்மவ்யாபாரகு³ர்வீ ஜநிதஜலலவாஜ்ரு’ம்பி⁴தை:ஸாங்க³ப⁴ங்கை:³ ।
நாகா³ங்க³ம் போ⁴க்துமிச்சோ:²ஶயநமுருப²ணாசக்ரவாலோபதா⁴நம்
நித்³ராச்சே²தா³பி⁴தாம்ரா சிரமவது ஹரேர்த்³ரு’ஷ்டிராகேகரா வ:॥ 39॥
ஶ்ரீராஜீவாக்ஷவக்ஷ:ஸ்த²லநிலயரமாஹஸ்தவாஸ்தவ்யலோலத்
லீலாப்³ஜாந்நி:ஸரந்தீ மது⁴ரமது⁴ஜ²ரீ நாபி⁴பத்³மே முராரே: ।
அஸ்தோகம் லோகமாத்ரா த்³வியுக³முரவஶிஶோராநநேஷ்வர்ப்யமாணம்
ஶங்க²ப்ராந்தேந தி³வ்யம் பய இதி விபு³தை: ⁴ ஶங்கமாநா புநாது ॥ 40॥
கிஶ்சிந்நிர்முச்யமாநே க³க³ந இவ முகே²ஶாட்²யநித்³ராபயோதை:³
ந்யக்குர்வாணே ஸ்வபா⁴ஸா ப²ணிபதிஶிரஸாம் ரத்நதீ³பாம்ஶுஜாலம் ।
பாயாஸ்தாம் வோ முராரே:ஶஶிதபநமயே லோசநே யத்³விபா⁴ஸா
லக்ஷ்ம்யா ஹஸ்தஸ்த²மர்த⁴ம் விகஸதி கமலஸ்யார்த⁴மப்⁴யேதி நித்³ராம் ॥
41॥
ஏகஸ்த²ம் ஜீவிதேஶே த்வயி ஸகலஜக³த்ஸாரமாலோகயாம:
ஶ்யாமே சக்ஷுஸ்தவாஸ்மிந்வபுஷி நிவிஶதே நால்பபுண்யஸ்ய பும்ஸ: ।
கஸ்யாந்யத்ராம்ரு’தேऽஸ்மிந்நதிரதிவிபுலா த்³ரு’ஷ்டிரேவாம்ரு’தம் தே
தை³த்யைரித்யுச்யமாநோ முநிபி⁴ரபி ஹரி:ஸ்த்ரைணரூபோऽவதாத்³வ:॥ 42॥
யஸ்யோத்³யத்³பா³ணபா³ஹுத்³ருமக³ஹநவநச்சே²த³கோ³ஷ்டீ²குடா²ரம்
சக்ரம் நிஷ்க்ராந்ததீவ்ராநலப³ஹலகணாகீர்ணதா⁴ரம் விசிந்த்ய ।
ஜாதக்³ராஸாவஸாயோ தி³வஸக்ரு’திலஸந்மாம்ஸலாம்ஶுப்ரவாஹே

முஹ்யத்யத்³யாபி ராஹு:ஸ த³ஹது து³ரிதாந்யாஶு தை³த்யாந்தகோ வ: ॥
43॥
த்ரிம்ஶத்கோடிவஸுருத்³ரதி³வாகராதி³-
தே³வாதி³தே³வக³ணஸந்ததஸேவ்யமாநம் ।
அம்போ⁴ஜஸம்ப⁴வசதுர்முக²கீ³யமாநம்
வந்தே³ஶயாநமிஹ போ⁴கி³நி ஶார்ங்க³பாணிம் ॥ 44॥
லக்ஷ்மீர்யஸ்ய பரிக்³ரஹ: கமலபூ⁴ ஸூநு: க³ருத்மாந் ரத:²
பௌத்ரஶ்சந்த்³ரவிபூ⁴ஷண:ஸுரகு³ரு: ஶேஷஶ்ச ஶய்யாऽऽஸந: ।
ப்³ரஹ்மாண்ட³ம் வரமந்தி³ரம் ஸுரக³ணா யஸ்ய ப்ரபோ: ⁴ ஸேவகா:
ஸ த்ரைலோக்யகுடும்ப³பாலநபர:குர்யாத்ஸதா³ மங்க³ளம் ॥ 45॥
இதி கவிஸூக்திப்⁴ய:ஸங்கலிதா ஶ்ரீவிஷ்ணுஸ்துதி:ஸமாப்தா ।

